REPUBLIKA E KOSOVES - PEITYBJIMKA KOCOBO - REPUBLIC OF KOSOVO
GJYKATA KUSHTETUESE
YCTABHH CY[
CONSTITUTIONAL COURT

Prishtiné, mé 26 prill 2022
Nr.ref.:RK 1986/22

AKTVENDIM PiiR PAPRANUESHMIERI

né
rastin nr. KI121/20
Parashtrues
Besnik Berisha

Vlerésim i kushtetutshmeérisé sé Aktgjykimit té Gjykatés Supreme, ARJ—
UZP-108/2019, té 10 tetorit 2019

GJYKATA KUSHTETUESE E REPUBLIKIES SE KOSOVIS

e pérbére nga:

Gresa Caka-Nimani, kryetare
Bajram Ljatifi, zévendéskryetar
Selvete Gérxhaliu-Krasniqi, gjyqtare
Safet Hoxha, gjyqtar

Radomir Laban, gjyqtar

Remzije Istrefi-Peci, gjyqtare dhe
Nexhmi Rexhepi, gjyqtar

Parashtruesi i kérkesés

1. Kérkesa éshté dorézuar nga Besnik Berisha, nga fshati Hajvali, komuna e
Prishtinés (né tekstin e métejmeé: parashtruesi i kérkesés).



Vendimi i kontestuar

2.  Parashtruesi i kérkesés konteston kushtetutshmériné e Aktgjykimit t€ Gjykatés
Supreme, ARJ-UZP-108/2019, t€ 10 tetorit 2019.

3.  Aktgjykimi i kontestuar i éshté dorézuar parashtruesit té kérkesés mé 22 maj
2020.

Objekti i ¢céshtjes

4. Objekt i céshtjes éshté vlerésimi i kushtetutshmérisé sé aktgjykimit té
kontestuar, pérmes té cilit pretendohet se parashtruesit té kérkesés i jané
shkelur té drejtat e garantuara me nenin 31 [E Drejta pér Gjykim té Drejté dhe
té Paanshém], 41 [E Drejta e Qasjes né Dokumente Publike] dhe 54 [Mbrojtja
Gjyqgésore e té Drejtave] té Kushtetutés sé Republikés s€ Kosovés (né tekstin e
métejmeé: Kushtetuta).

Baza juridike

5. Kérkesa bazohet né nenin 113.7 té Kushtetutés, né nenet 22 [Procedimi i

kérkesés] dhe 47 [Kérkesa individuale] té Ligjit pér Gjykatén Kushtetuese té
Republikés sé Kosovés, nr. 03/L-121 (né tekstin e métejmé: Ligji) dhe né
rregullin 32 [Parashtrimi i kérkesave dhe pérgjigjeve] t€ Rregullores sé punés
s€ Gjykatés Kushtetuese té Republikés sé Kosovés (né€ tekstin e métejmeé:
Rregullorja e punés).

Procedura né Gjykatén Kushtetuese

6.

10.

11.

12,

Mé 4 gusht 2020, parashtruesi e dorézoi kérkesén né Gjykatén Kushtetuese té
Republikés s€ Kosovés (né tekstin e métejme: Gjykata).

Mé 26 gusht 2020, Kryetarja e Gjykatés caktoi gjyqtarin Nexhmi Rexhepi
gjyqtar raportues dhe Kolegjin shqyrtues, té pérbéré nga gjyqtarét: Gresa Caka-
Nimani (kryesuese), Bajram Ljatifi dhe Safet Hoxha (anétaré).

ME 29 shtator 2020, Gjykata njoftoi parashtruesin e kérkesés dhe Gjykatén
Supreme pér regjistrimin e kérkeseés.

Té€ njéjtén dit€, Gjykata i dérgoi njé shkresé Gjykatés Themelore pérmes t€ cilés
kérkoi g€ ajo té dorézojé déshmi se kur i éshté dorézuar aktgjykimi i kontestuar
i Gjykatés Supreme parashtruesit té kérkeseés.

Mé 30 shtator 2020, Gjykata Themelore i dérgoi fletékthesén Gjykatés si
déshmi té dorézimit té aktgjykimit té€ kontestuar.

Mé 8 tetor 2020, parashtruesi i kérkesés dorézoi né Gjykaté njé shkresé té re
me dokumente shtesé.

Mé 17 néntor 2020, Gjykata pranoi njé shkresé té re nga parashtruesi i
kérkesés me udhézime se né ¢faré ményre Gjykata do té€ duhej té vendoste
lidhur me kérkesén e tij.



13.

14.

15.

Mé 17 maj 2021, bazuar né paragrafin 5 té nenit 114 [Pérbérja dhe Mandati i
Gjykatés Kushtetuese] té Kushtetutés dhe rregullit 12 (Zgjedhja e Kryetarit dhe
e Zévendéskryetarit) té Rregullores sé punés, gjyqtarja Gresa Caka-Nimani u
zgjodh Kryetare e Gjykatés Kushtetuese. Bazuar né paragrafin (4) té rregullit 12
té Rregullores sé punés dhe Vendimit té Gjykatés, u pércaktua qé gjyqtarja
Gresa Caka-Nimani, detyrén e Kryetares sé Gjykatés e merr pas pérfundimit té
mandatit t€ Kryetares aktuale té Gjykatés Arta Rama-Hajrizi, mé 25 gershor
2021.

Mé 26 gershor 2021, bazuar né paragrafin (4) té rregullit 12 té Rregullores sé
punés dhe Vendimit KK-SP 71-2/21, gjyqtarja Gresa Caka-Nimani mori detyrén
e Kryetares sé Gjykatés, ndérsa bazuar né pikén 1.1 t€ paragrafit 1 t€ nenit 8
(Pérfundimi i mandatit) té Ligjit, Kryetarja Arta Rama-Hajrizi pérfundoi
mandatin e Kryetares dhe t€ gjyqtares sé Gjykatés Kushtetuese.

Mé 30 mars 2022, pas shqyrtimit té raportit té gjyqtarit raportues, Kolegji
shqyrtues i propozoi Gjykatés papranueshmeériné e kérkesés.

Pérmbledhja e fakteve té rastit

16.

17.

18.

19.

20.

21.

NEé bazé té shkresave té€ léndés, Gjykata mund té vérejé se rasti i parashtruesit
t€ kérkesés ka té béjé me konkursin e shpallur nga Késhilli Gjygésor i Kosovés
(né tekstin e métejmé: KGJK) pér pranimin e gjyqtaréve té rinj né Gjykatén
Themelore, né té€ cilin ka aplikuar parashtruesi i kérkesés. Pas pérfundimit té
procesit té selektimit, Komisioni pér Rekrutim i Késhillit Gjygésor té Kosoves
(né tekstin e métejmé: KKGJK), publikoi listén me 37 kandidaté té zgjedhur si
gjyqtaré, né té cilén nuk ishte pérfshiré parashtruesi i kérkesés.

Mé 31 tetor 2018, parashtruesi i kérkesés pranoi njoftimin e KGJK-sé nr.
ZVVGJ/625, né té cilén, ndér t€ tjera, thuhet “né procedurén e rekrutimit,
rezultateve té testit me shkrim dhe intervistés me gojé, ai si kandidat ka
arritur gjithsej 99,6 piké, dhe qé nuk ishte e mjaftueshme pér veté zgjedhjen”.

MEé 31 tetor 2018, parashtruesi i kérkesés i dérgoi KKGJK- sé kérkesé pér qasje
né dokumente publike né lidhje me vlerésimin e tij gjaté procesit t€ selektimit.

Mé 1 néntor 2018, parashtruesi i kérkesés parashtroi ankesé né KKGJK,
kundér vendimit ZVVGJ/625, me kérkesén “qé KGJK qé t’i rikalkulojé pikét
pér vlerésimin e tij dhe té konstatojé pikét e sakta dhe reale pér té si kandidat
pjesémarrés né kété proceduré té rekrutimit pér gjyqtar”.

Mé 9 néntor 2018, KKGJK nxori Vendimin nr. ZVVGJ/692, pérmes té cilit
refuzoi si t€ pabazuar ankesén e parashtruesit né€ lidhje me kérkesén pér
rivlerésimin e rezultateve t€ procedurés pér zgjedhjen e gjyqtaréve.

Mé 15 néntor 2018, parashtruesi i kérkesés parashtroi ankesé prané
Institucionit t€ Avokatit t€ Popullit kundér KGJK-sé né lidhje me mosveprimin
lidhur me kérkesén e tij pér qasje né dokumente publike.



22,

23.

24.

25.

26.

27,

Méeé 7 dhjetor 2018, KGJK-ja i dérgoi “Pérgjigje” parashtruesit té kérkesés né
lidhje me “kérkesén pér gasje né dokumente publike”, né té cilén e informon
até, ndér té tjera, se: “Ndeérsa pér pjesén e kérkesés pér dosje té ploté “Ju
mund té vini personalisht gjaté ditéve dhe orarit té punés né KGJK, me
kérkesé me shkrim, duke specifikuar térhegjen e dokumentacionit tuaj té
dorézuar gjateé fazes sé rekrutimit”.

Sa i pérket pjesés s€ dyté t€ kérkesés né lidhje me qasjen né “dokumentet e
vlerésimit né té gjitha fazat e procesit té rekrutimit”, pérgjigija e KGJK-sé

ishte: “[...] pas ¢do procesi té provimit té gjithé kandidatét kané pasur té

drejté gé mospajtimet dhe kérkesat e tyre ti paraqesin para komisionit pér
rishqyrtim té KGJK-sé, dhe sipas kérkesés sé tyre me shkrim edhe ju éshté
mundésuar qé ta shohin testin e tyre dhe rezultatin e arritur me shkrim [...]
shkresave tjera nga ana e komisioneve té KGJK-sé, pérmban té dhéna edhe té
kandidatéve té tjere, ateheré neve si KGJK, na obligon neni 12. pika 1. 6. 1
Ligjit nr. 03/L-215, pér qasje né dokumente publike qé kérkesa e juaj pér kété
pjesé (qasje) té refuzohet”.

Mé 14 dhjetor 2018, parashtruesi i kérkesés parashtroi kérkesépadi né
Gjykatén Themelore-Departamenti pér Céshtje Administrative (né tekstin e
métejmeé: Gjykata Themelore), “pér anulimin e Vendimit té Késhillit Gjygésor
nr. ZVVGJ/692 té dt. 09.11.2018 me propozim pér sigurimin e provave (para
provave) - aktet e vlerésimit né procedurén e rekrutimit pér gjyqtaré sipas
Konkursit té dt. 31.01.2018 dhe video-incizimet nga intervista me gojé”.

Si bazé pér kérkesépadi, parashtruesi né kérkesépadi deklaroi /...J] megenése
ekziston rreziku potencial gé provat kryesore né kété céshtje - aktet e
vlerésimit pér mua si kandidat pjesémarrés né kété proceduré té rekrutimit
dhe videoja e regjistruar, té asgjésohen ose véshtiré qé mund té sigurohen né
té ardhmen, derisa padia té vjen né shqyrtim, e lus titullin gé té urdhéroj
palén e paditur qé paraprakisht ti siguroj provat, pérkatésisht aktet e
vlerésimit pér mua si kandidat pjesémarrés né keété proceduré té rekrutimit sé
bashku me video-incizimin gé éshté regjistruar gjaté intervistimit tim me gojé
né kété proceduré té rekrutimit”.

Parashtruesi i kérkesés e plotésoi kérkesépadiné e tij gjaté seancés dégjimore
né Gjykatén Themelore, duke kérkuar nga gjykata "gé té sigurojé té njéjtat
déshmi edhe pér pesé (5) kandidaté té tjeré gé ishin pjesémarrés né té njejtin
proces té pérzgjedhjes [...]".

Mé 17 janar 2019, Institucioni i Avokatit t€ Popullit léshoi rekomandime pér
KGJK-né duke deklaruar, Institucioni i Avokatit t€ Popullit: “Rekomandon
Keshillit Gjyqésor té Kosovés ta trajtojé kérkesén e ankuesit dhe t'i pérgjigjet
né pajtim me Ligjin pér Qasje né Dokumente Publike dhe legjislacionin
pérkateés né fuqi”.

M€ 17 janar 2019, Gjykata Themelore nxori Aktvendimin A. nr. 2942/18,
pérmes té cilit refuzon si t€ pabazuar kérkesén e paditésit “pér sigurimin e
provave té cilat gjenden te i padituri Keshilli Gjygésor i Kosovés, dhe até:



28.

29.

30.

31.

aktet e vlerésimit né procedurén e rekrutimit pér gjyqtaré sipas Konkursit té
dt.31.01.2018 dhe video ingizimet nga intervista me gojé”.

Né arsyetimin e vendimit t€ Gjykatés Themelore, mes tjerash, thuhet “Né
seancén e shqyrtimit lidhur me kérkesén e paditésit pér sigurimin e provés,
paditési deklaroi gjithashtu se kérkon nga gjykata edhe sigurimin e provave
té njéjta edhe pér pesé (5) kandidatét e tjeré, duke filluar nga fundi i listés [...]
neni 12 1 Ligjit Nr. 03/L-215 pér Qasje né Dokumente Publike, ku pércakton
rastet e pérjashtimeve té sé drejtés sé qasjes né dokumente, né paragrafin 1.6,
kufizimi i késaj té drejte béhet ndér té tjera me qéllim té mbrojtjes sé
privatésisé dhe interesave té tjeré legjitim privat. Mbi kété bazé, gjykata
vleréson se paditési nuk ka arritur té justifikojé marrjen e provave para kohe,
pasi gé nuk ekziston rreziku se marrja e kétyre provave mé voné do té
véshtirésohet ose do té ishte e pamundur. Pér mé tepér, né bazé té dispozitave
té lartcekura, provat e kérkuara nga paditési, do té cenonin privatésiné e
personave té tjere, té cilét nuk jané palé né kété procedure”.

Parashtruesi i kérkesés parashtroi ankesé né Gjykatén e Apelit kundér
Aktvendimit té Gjykatés Themelore, A. nr. 2942/18, pér shkak té “konstatimit
Jjo té drejté té gjendjes faktike dhe aplikimit té gabuar té sé drejtés materiale.
Me propozim qé té aprovohet ankesa si e bazuar, ndérsa aktvendimi i
ankimuar té prishet, dhe té obligohet e paditura KGJK gé t’i siguroj provat
sipas kérkesés sé paditésit, ose ¢éshtja e kérkesés pér sigurimin e provave té
kthehet né rivendosje né gjykatén e shkallés sé pare”.

Mé 22 korrik 2019, Gjykata e Apelit nxori Aktvendimin AA. nr. 89/2019, me té
cilin refuzoi ankesén e parashtruesit si té pabazuar. Né arsyetimin e
Aktvendimit té Gjykatés sé Apelit thuhet:

“Pérkundeér se aktvendimi i gjykatés sé shkallés sé paré nuk éshté
ankimuar pér shkak té shkeljeve esenciale té dispozitave té procedurés,
kolegji i késaj gjykate té njéjtin e ka shikuar sipas detyrés zyrtare sa i
pérket késaj baze ankimore, dhe ka ardhur né pérfundim se aktvendimi i
ankimuar nuk pérmban shkelje esenciale té dispozitave procedurale, meqé
gjykata ka shqyrluar padiné', ﬁllimisht e ka dérguar padiné pérfaqésuesit
té sé paditurés né pérgjigje né padi, pastaj ka caktuar seancén e
shqyrtimit kryesor, ka nxjerré prova té m]aftueshme gé do té thoté se
gjaté vlerésimit gjykata e shkallés sé paré, nuk ka béré shkelje té
dispozitave procedurale té LKA-sé”.

Sa i pérket pretendimeve ankimore pér vértetimin e gabuar té gjendjes faktike,
Gjykata e Apelit deklaron:

“[...] Kolegji i késaj gjykate kéto pretendime ankimore nuk i aprovoi, sepse
vleréson se gjykata e shkallés sé paré me rastin e shqyrtimit té padisé sé
paditésit ka nxjerré prova té mjaftueshme té cilat vértetojné se
pretendimet e paditésit né padi jané té pabazuara, sepse té njéjtat jané né
kundérshtim me gjendjen faktike té vértetuar dhe né kundérshtim me
provat né shkresat e léndés. Sepse me dispozitén e nenit 27 té Rregullores
nr. 05/2016 pér Rekrutimin, Provimin, Emeérimin dhe Riemérimin e .
Gjyqtaréve, pércaktohet se “1. Provimi ruhet dhe arkivohet sé bashku me

32.

33-

dosjen e kandidatéve té cilét e kané kaluar até, né bazé té rregullave pér
ruajtjen dhe arkivimin e dokumenteve zyrtare. 2. Dosjet e kandidatéve té
cilét nuk e kané kaluar provimin, u kthehen atyre pas regjistrimit té té
dhénave relevante pér ruajtje. 3. Qasja né dokumentet e ruajtura sipas
paragrafit 1 dhe 2 té kétij neni, béhet né pajtim me dispozitat ligjore né
fuqi. Po ashtu, gjykata e shkallés sé paré me té drejté i éshté referuar edhe
nenit 12 té Ligjit Nr. 03/L-215 pér Qasje né Dokumente Publike, i cili
pércakton rastet e pérjashtimeve té sé drejtés sé gasjes né dokumente, ku
né paragrafin 1.6, kufizimi i késaj té drejte béhet ndeér té tjera me géllim té
mbrojtjes sé privatésisé dhe interesave té tjeré legjitim privat ...”.

Parashtruesi i kérkesés parashtroi né Gjykatén Supreme kérkesé pér rishqyrtim
té jashtézakonshém t€ vendimit té€ Gjykatés sé Apelit AA. UZH. nr. 89/2019.

Mé 10 tetor 2019, Gjykata Supreme nxori Aktgjykimin ARJ-UZVP. nr.
108/2019, pérmes té€ cilit refuzoi kérkesén pér rishqyrtim té jashtézakonshém
té vendimit t€ Gjykatés s€ Apelit si t€ pabazuar. Né arsyetimin e vendimit té
Gjykatés Supreme thuhet:

“[...] giykatat e instancave mé té uléta kané konstatuar drejté se paditési

nuk ka arritur té justifikoj marrjen e provave para kohe, pasi qé nuk ka
ekzistuar rreziku se marrja e kétyre provave mé voné do té véshtirésohet,
ose do té ishte e pamundur, dhe se provat e kérkuara nga paditési, do té
cenonin privatésiné e personave tjeré. Duke marré parasysh kété, kjo
Gjykaté konsideron si té pabazuar pretendimet e paditésit, dhe se gjykatat
e instancés mé té ulét drejté kané konstatuar kur kané vendosur se
kérkesépadia e paditésit duhet té refuzohet si e pabazuar”.

Pretendimet e parashtruesit té kérkesés

34.

35-

Gjykata rikujton qé parashtruesi i kérkesés pretendon se me vendimet e
gjykatave jané shkelur té drejtat e tij t€ garantuara me nenet 31 [E Drejta pér
Gjykim té Drejté dhe t€ Paanshém], 41 [E Drejta e Qasjes né Dokumente
Publike] dhe 54 [Mbrojtja Gjyqgésore e té Drejtave] té€ Kushtetutés.

i) Lidhur me shkeljet e pretenduara té té drejtave té garantuara
me nenin 31 té Kushtetutés [E Drejta pér Gjykim té Drejté dhe té
Paanshem]

Né mbéshtetje té kétyre pretendimeve, parashtruesi i kérkesés pretendon se “E
drejta pér gjykim té drejté dhe té paanshém e pércaktuar né nenin 31 té
Kushtetutés sé Republikés sé Kosovés, né rastin tim éshté shkelur né
momentin kur Gjykata Themelore né Prishtiné nuk ka aprovuar kérkesén pér
sigurimin e provés e duke vazhduar késhtu edhe me Vendimin e Gjykatés sé
Apelit dhe Gjykatés Supremes. Pér veté faktin gé Gjykata e shkallés sé paré
nuk e ka pa té arsyeshme sigurimin e provave thelbésore pér shqyrtimin e
padisé, nénkupton qé e njéjta gjykaté nuk ka gjykuar drejté. Gjykata ka léné
té hapur rrezikun e asgjésimit, fshehjes dhe manipulimit me kéto prova té
KGJK-sé, institucion i cili menaxhon me sistemin gjyqeésor”.



36.

37-

38.

39-

Parashtruesi i kérkesés mé tej shton se “Gjykimi jo i drejté déshmohet edhe né
Aktvendimin e Apelit né té cilin komplet éshté paragjykuar lidhur me
epilogun e padisé pasi gé pérmbajtjen e kétij Aktvendimi Gjykata i referohet
refuzimit té padisé dhe kérkesépadisé e qé realisht shqyrtimi i padisé ende
nuk ka ndodhur, pra ky éshté njé prejudikim i hapur i shqyrtimit té ¢éshtjes
nga ana e késaj Gjykate. Gjithashtu edhe Gjykata Supreme, ka aprovuar
géndrimet e instancave mé té uléta, pikérisht duke iu referuar dispozitave té
njéjta e duke mos i marré parasysh ex-officio edhe dispozitat tjera té cilat 1
kemi cekur né parashtresa dhe Kérkesén pér rishqyrtim té jashtézakonshém
té Vendimit”.

ii) Lidhur me shkeljet e pretenduara té té drejtave té garantuara
me nenin 41 [E Drejta e Qasjes né Dokumente Publike]

Né mbéshtetje té pretendimeve pér shkelje té€ sé€ drejtés sé qasjes né
dokumente publike né KGJK, parashtruesi i kérkesés pretendon: “E drejta pér
qasje né dokumente publike e pércaktuar né nenin 41 té Kushtetutés sé
Republikés sé Kosovés, né rastin tim, éshté shkelur pér arsye se mua si
kandidat pjesémarrés né procedurén e rekrutimit pér gjyqtar, KGJK - e
paditura, nuk éshté pérgjigjur fare né Kérkesén time pér gasje né dokumente
publike — aktet personale té vlerésimit pér mua st kandidat pjesémarrés né
kété proceduré té rekrutimit”.

Pérveg késaj, né lidhje me shkeljen e sé drejtés pér qasje né dokumente publike
né gjykata, parashtruesi i kérkesés pretendon se “Mohimin e késaj té drejte
kushtetuese e ka vazhduar edhe Gjykata Themelore né Prishtiné, me
Vendimin pér refuzimin e kérkesés pér sigurimin e paraprovés, pasi gé si¢
dihet mirefilli, né rastet e sigurimit té paraprovés element genésor qé duhet
vlerésuar éshté rreziku pér asgjésimin e provave dhe démi gé do té mund ti
shkaktohej palés kundeérshtare, e gé né kété rast KGJK nuk do t'i shkaktohej
asnjé dém po gé se do ti siguronte provat - aktet e vlerésimit, ndérsa, marré
parasysh hezitimin e KGJK-sé pér sigurimin e tyre, rreziku pér asgjésimin e
tyre ka gené, dhe éshté evident. Vendimin dhe mendimin e Gjykatés sé faktit e
kané aprovuar edhe instancat tjera gjyqésore duke vazhduar késhtu mohimin
e té drejtés kushtetuese qé kandidati posedon pér tu qasur né aktet e
vlerésimit té tij, e gé té njéjtat nuk kané dhéné ndonjé arsye serioze, vetém se
kané aplikuar né ményré selektive dispozitat e Ligjit pér Qasje né dokumente
publike dhe té Rregullores pér Rekrutimin e gjyqtaréve, duke mos marré
parasysh asnjéheré Ligjin dhe rregulloren si teérési dhe dispozitat
pérjashtuese né rastet e caktuara”.

iii) pretendimet e parashtruesit té kérkesés pér shkelje té té
drejtave té garantuara me nenin 54 [Mbrojtja Gjyqgésore e té
Drejtave]

Parashtruesi i kérkesés pretendon se “e drejta pér mbrojtje gjyqésore té té
drejtave e pércaktuar né nenin 54 té Kushtetutés sé Republikés sé Kosovés, né
rastin tim éshté shkelur pasi qé instancat gjyqésore kané déshtuar té mé
ofrojné mbrojtje gjyqésore pér té drejtén time kushtetuese dhe ligjore pér t'u
qasur né aktet e vlerésimit dhe jo vetém e drejté e cila éshté cenuar nga
veprimet e kundérligjshme té Késhillit Gjygésor té Kosovés”.

Dispozitat relevante ligjore

Ligji nr. 03/L-215, pér qasje né dokumente publike (Ligji né fuqi nga 25
néntori 2010 deri mé 4 korrik 2019

Neni 7
Pérpunimi i kérkesave pér qasje né dokumente zyrtare

1. Kérkesat pér qasje né dokumente trajtohen nga cilido institucion publik
gé posedon dokumentin.

2. Nése institucioni publik nuk posedon, nuk disponon ose nuk e mbikéqyré
informatén, e ka njohuri pér organin gjegjés, resorin e tij ose institucionin
tjetér, menjéheré ose mé sé voni pesé (5) dité pune, nga dita e pranimit té
kérkesés me shkrim té kérkuesit, éshté i detyruar gé kérkesén t’ia pércjellé
organit gjegjés ose sektorit té tij, i cili e posedon, disponon ose e mbikéqyré
informatén.

3. Pér kéto veprime institucioni pérkatés publik, nga paragrafi 2. i kétij
nenti, éshté i detyruar gé ta njoftojé kérkuesin.

4. Né rastet nga paragrafet e mésipérm té kétij neni, afatet e realizimit té
sé drejtés né qasje té informacionit, respektivisht dokumentit, llogariten
nga dita kur institucioni publik, pérkatésisht resori i tij e ka pranuar
zyrtarisht kérkesén e bartur nga institucioni paraprak.

5. Institucioni publik ndihmon kérkuesin, aq sa éshté e mundshme né bazé
té arsyeshmérisé, té identifikojé dokumentin e kérkuar.

6. Kérkesat pér qasje né dokumente zyrtare trajtohen né meényré té
barabarté. _

7. Kérkesa pér gasje né dokumente zyrtare shqyrtohet dhe trajtohet me
shpejtési.

8. Institucioni publik obligohet qé brenda shtaté (7) ditéve, prej kohés sé
regjistrimit té kérkesés, té nxjerré vendim per lejimin e qasjes né
dokumentin e kérkuar ose té japé pérgjigje me shkrim pér té arsyetuar
refuzimin e ploté apo té pjesérishém dhe informon kérkuesin pér té drejtén
gé ai ka pér parashtrimin e njé kérkese pér rishqyrtim. Refuzimi i kérkeseés
béhet me aktvendim me shkrim pér refuzim té saj.

9. Né rast té refuzimit té ploté apo té pjesérishém, kérkuesi mundet,
brenda pesémbédhjeté (15) ditésh pas marrjes sé pérgjigjes nga
institucioni publik, té parashtrojé kérkesén pér rishqyrtim e ¢éshtjes duke
kérkuar nga institucioni gé té rishqyrtojé vendimin”.

Neni 10
Mos pérgjigjja e Institucionit publik

Refuzimi i kérkesés sé kérkuesit, si dhe mos pérgjigja e institucionit publik
brenda afatit té caktuar konsiderohet si pérgjigje negative dhe i jep té
drejté kérkuesit gé té fillojé procedurén para Institucionit té Avokatit té
Popullit, institucioneve té tjera publike, gjykatés kompetente, né pérputhje
me ligjin né fuqi.

KREU III_
REFUZIMET E QASJES NE DOKUMENTE

Neni 12
Peérjashtimet e sé drejtés sé qasjes né dokumente

1. Cdo kérkues ka té drejté té keté qasje né dokumente publike. Kufizimi i
késaj té drejte ushtrohet proporcionalisht dhe vetém pér qéllime té
mbrojtjes sé:

1.1. sigurisé kombétare, mbrojtjes dhe marrédhénieve nderkombétare;

1.2. sigurisé publike;

1.3. parandalimit, hulumtimit dhe ndjekjes sé aktiviteteve penale;

1.4. hulumtimeve disiplinore;

1.5. inspektimit, kontrollimit dhe mbikéqyrjes nga institucionet publike;
1.6. privatésisé dhe interesave té tjeré legjitim privat,

1.7. interesave komerciale dhe té tjera ekonomike;

1.8. politikave ekonomike, monetare dhe kémbimore té shtetit;

1.9. baraziseé sé paléve né procedura gjyqésore dhe administrimin efikas té
drejtésise;

1.10. mjedisit, apo,

1.11. diskutimeve brenda apo ndérmyjet institucioneve publike lidhur me
shqyrtimin e ndonjé ¢éshtjeje.

2. Qasja né informata té pérmbajtura né njé dokument mund té refuzohet
nése zbulimi i tyre démton apo ka mundési té démtojé, cilindo nga
interesat e pérmendura né paragrafin 1. té kétij neni, pérveg nése nuk
ekziston ndonjé interes publik mé i larté peér té béré zbulimin.

3. Nése vetém njé pjesé e dokumenteve té kérkuara pérfshthen nga ndonjé
prej pérjashtimeve té pérmendura né paragrafin 1. té kétij neni, pjesét e
mbetura té dokumentit béhen publike.

Pranueshmeéria e kérkesés

40.

41.

Gjykata sé pari vleréson nése jané pérmbushur kriteret e pranueshmérisé, té
pércaktuara me Kushtetuté dhe té specifikuara mé tej me Ligj dhe té parapara
me Rregullore té punés.

NEé kété drejtim, Gjykata i referohet paragraféve 1 dhe 7 [Juridiksioni dhe Palét
e Autorizuara] té Kushtetutés, té cilét pércaktojné:

“1. Gjykata Kushtetuese vendos vetém pér rastet e ngritura para gjykatés
né ményreé ligjore nga pala e autorizuar.

7. Individét jané té autorizuar té ngrené shkeljet nga autoritetet publike té
te drejtave dhe lirive té tyre individuale, t¢ garantuara me Kushtetute,
mirépo vetém pasi té kené shteruar té gjitha mjetet juridike té pércaktuara
me ligj”.

42. Gjykata gjithashtu i referohet kritereve t€ pranueshmérisé, si¢ pércaktohen né

Ligj. Né kété drejtim, Gjykata i referohet neneve 48 [Saktésimi i kérkesés] dhe
49 [Afatet] té Ligjit, té cilét pércaktojné:

Neni 48
[Saktésimi i kérkesés]




43.

44.

45.

46.

47.

“Parashtruesi i kérkesés ka pér detyré qé né kérkesén e tij té qartésoj
saktésisht se cilat té drejta dhe liri pretendon se i jané cenuar dhe cili éshté
akti konkret i autoritetit publik té cilin parashtruesi déshiron ta kontestoj”.

Neni 49
[Afatet]

“Kerkesa parashtrohet brenda afatit prej katér (4) muajve. Afati fillon té
ecé gé nga dita kur parashtruesit i éshté dorézuar vendimi gjyqésor [...J".

Sa i pérket pérmbushjes sé kétyre kérkesave, Gjykata thekson se parashtruesi i
kérkesés éshté palé e autorizuar, i cili konteston Aktgjykimin e Gjykatés
Supreme, ARJ-UZP-108/2019, té 10 tetorit 2019. Parashtruesi i kérkesés
gjithashtu theksoi té drejtat dhe lirité themelore té cilat pretendon se jané
shkelur, né pajtim me kérkesat e nenit 48 té Ligjit dhe e parashtroi kérkesén
brenda afatit té paraparé né nenin 49 té Ligjit.

Né kontekst té vlerésimit té€ pranueshmérisé sé kérkesés, Gjykata véren se njé
pjesé e pretendimeve pér shkelje té té drejtave kushtetuese té parashtruesit té
kérkesés kané té béjné edhe me procedurén para KGJK-sé, megjithaté, duke
pasur parasysh se procedura e KGJK-sé€ dhe vendimet e tij tashmé ishin objekti .
shqyrtimit gjygésor, dhe se gjykatat e rregullta kané vendosur né lidhje me két€,
Gjykata thekson se né procedurén e tanishme do té merret ekskluzivisht me
analizén e pretendimeve t€ parashtruesit t€ kérkesés né kontekstin e procedurés

gjyqésore.

Né kété drejtim, vlerésimi nése njé kérkesé konkrete né lidhje me procedurén
gjyqésore €shté e pranueshme ose qartazi e pabazuar né baza kushtetuese,
Gjykata fillimisht do té rikujtoj thelbin e rastit qé ngérthen kjo kérkesé dhe
pretendimet pérkatése té€ parashtruesit t€ kérkesés, né vlerésimin e té cilave,
Gjykata do té aplikojé standardet e praktikés gjyqésore t€ GJEDNJ-s€, né
harmoni me té€ cilén, né bazé té nenit 53 [Interpretimi i Dispozitave pér té
Drejtat e Njeriut] té€ Kushtetutés, ajo €shté e detyruar té interpretojé té drejtat
dhe lirité themelore té garantuara me Kushtetuté.

Duke iu kthyer kérkesés konkrete té€ parashtruesit, Gjykata véren se
parashtruesi i kérkesés e ka ndértuar thelbin e shkeljeve té té drejtave
kushtetuese mbi pretendimet pér shkelje té t€ drejtave t€ garantuara me nenin
31 t€ Kushtetutés, nenin 41 té Kushtetutés dhe nenin 54 té Kushtetutés.
Megjithaté, para se té hyjé né analizén e pretendimeve té parashtruesit té
kérkesés, Gjykata duhet té pércaktojé nése parashtruesi i kérkesés i ka
shfrytézuar mjetet juridike t€ parashikuara né€ nenin 47.2 té Ligjit dhe rregullin
39 1 (b) té Rregullores sé punés pér té gjitha pretendimet e tij né kérkesé, né
meényré g€ né aspektin procedural t€ vazhdojé me analizén e tyre t€ métejshme.

Rrjedhimisht, Gjykata sé pari duhet té shohé se cili éshté thelbi i procedurés
gjyqésore, t€ cilén parashtruesi i kérkesés e ka ngritur dhe zhvilluar né gjykatat
e rregullta, nése pretendimet e parashtruesit i pérgjigjen natyrés sé procedurave
gjyqésore, pérkatésisht nése gjykatat gjaté marrjes sé vendimeve té€ tyre né

48.

49.

50.

51.

52.

53

rastin né fjalé, né ményré t€ drejtpérdrejté kané vendosur pér t€ drejtat té cilat
parashtruesi i kérkesés pretendon t’i jené shkelur.

NEé kété drejtim, Gjykata rikujton se parashtruesi i kérkesés, i pakénaqur me
vendimin e KGJK-s€, mé 14 dhjetor 2018, parashtroi kérkesépadi né Gjykatén
Themelore-Departamenti pér Céshtje Administrative, né té cilén ai kérkoi
“anulimin e Vendimit té Késhillit Gjyqgésor nr. ZVVGJ/692 té dt. 09.11.2018
me propozim pér sigurimin e provave (paraprovave) - aktet e vlerésimit né
procedurén e rekrutimit pér gjyqtaré sipas Konkursit té dt. 31.01.2018 dhe
video incizimet nga intervista me gojé*“.

Gjykata, po ashtu, véren se parashtruesi i kérkesés e plotésoi kérkesépadiné e
tij gjaté seancés dégjimore né Gjykatén Themelore, duke kérkuar nga Gjykata
“gé té sigurgjé té njéjtat déshmi edhe pér pesé (5) kandidaté té tjeré gé ishin
pjesémarrés né té njéjtin proces té pérzgjedhjes [...]J".

Mbi kété bazé, edhe mund té konkludohet se petitumi i kérkesépadisé sé
parashtruar nga parashtruesi i kérkesés né Gjykatén Themelore lidhet
ekskluzivisht me:

i) anulimin e Vendimit té Keéshillit Gjygésor té Kosovés - Komisioni pér
rishqyrtim nr. ZVVGJ/692 té dt. 09.11.2018, dhe

ii) sigurimin e provave aktet e vlerésimit né procedurén e rekrutimit pér
gjyqtaré sipas Konkursit té dt. 31.01.2018 dhe video incizimet nga
intervista me gojé si pér vete ashtu edhe pér pesé (5) kandidatét e tjeré

Fodds

Prandaj, rrjedh se parashtruesi i kérkesés nuk e ka ngritur né kérkesépadi, dhe
as né kérkesépadiné e precizuar né€ Gjykatén Themelore “realizimin e té drejtés
sé tij per qasje né dokumente publike né KGJK”, e cila garantohet me nenin 41
t€ Kushtetutés, pér té cilén parashtruesi i kérkesés pretendon para késaj
gjykate se i éshté shkelur né procedurén para gjykatave té rregullta.

NEé té vérteté, procedurat e ngritura dhe zhvilluara prané gjykatave té€ rregullta,
té cilat pérfunduan me aktgjykimin e formés sé preré té€ Gjykatés Supreme
ARJ-UZP-108/2019 té 10 tetorit 2019, nuk kishin té bénin me té drejtén pér
gasje né dokumente publike né aspektin substancial, dhe né kété meényre, e
drejta né té cilén parashtruesi i kérkesés thirret para Gjykatés dhe pretendon se
i éshté shkelur nuk éshté shqyrtuar asnjéheré nga gjykatat e rregullta né
aspektin substancial dhe prandaj, ajo nuk mund té ishte shkelur.

Pér mé tepér, Gjykata rikujton se para se té ngrinte ¢éshtjen e mbrojtjes s€ té
drejtave t€ garantuara me Kushtetuté para késaj Gjykate, parashtruesi i
kérkesés éshté dashur gé té shfrytézojé té gjitha mjetet juridike né kuptimin
procedural me gé€llim t€ mbrojtjes sé€ tyre para organeve kompetente. Mirépo,
ajo cfaré vérehet nga veté esenca e késaj kérkese dhe nga shkresat e 1éndés
éshté qé, parashtruesi i kérkesés deri né momentin e parashtrimit té€ késaj
kérkese nuk i ka shfrytézuar né kuptimin procedural mjetet juridike né
dispozicion, né até ményré qé do té inicionte proceduré gjyqésore né té cilén

54.

55.

56.

57

58.

59.

drejtpérdrejt do té shqyrtohej pikérisht pér substancén e késaj té drejte té
garantuar me nenin 41 té Kushtetuteés.

Pikérisht né lidhje me kété, Gjykata déshiron t€ shtojé se ¢éshtja e té drejtés
pér qasje né dokumente publike né kohén e lindjes s€ kontestit t€ parashtruesit
té keérkesés ishte rregulluar me Ligjin pér gasje né dokumente publike nr.
03/L-215. Duke marré parasysh zgjidhjen ligjore té€ ligjit t€ pérmendur, Gjykata
vuri re se ai shtjellon né detaje ¢éshtjen e ushtrimit té sé drejtés pér qasje né
dokumente publike.

Mé konkretisht, zgjidhja ligjore shtjellon né detaje parimet themelore té sé
drejtés pér qasje né dokumente publike, procedurén pér parashtrimin e
kérkesés pér qasje né dokumente publike nga njé person i interesuar. Pérveg
késaj, dispozitat ligjore t€ té dy ligjeve parashikojné mjete juridike gé mund té
pérdoren nga palét e interesuara té ciléve né ndonjé meényré nuk do tu
pélgente vendimi né lidhje me kérkesén pér gasje né dokumente publike, té
ishin né gjendje ta kontestonin até para organeve kompetente né njé periudhé
té caktuar kohore. Pér mé tepér, edhe duke supozuar se kéta persona nuk do té
ishin té kénaqur me pérgjigjen e organeve kompetente né lidhje me kérkesén
pér qasje né dokumente publike, ata kishin sipas ligjit mundési t€ mbrojné té
drejtat e tyre para organeve kompetente gjygésore.

Né lidhje me kété, Gjykata véren se dispozita ligjore e nenit 10 té Ligjit nr.
03/L-215, i cili ishte né fuqi né kohén e lindjes sé kontestit parasheh:

“Refuzimi i kérkesés sé kérkuesit, si dhe mos pérgjigjja e institucionit
publik brenda afatit té caktuar konsiderohet si pérgjigje negative dhe i jep
té drejté kérkuesit gé té fillojé procedurén para Institucionit té Avokatit té
Popullit, institucioneve té tjera publike, g]ykates kompetente, né pérputhje

me ligjin né fuqi”.

Né mbéshtetje té késaj, Gjykata nuk mund té€ mos vérejé se parashtruesi i
kérkesés parashtroi ankesé prané institucionit té Avokati i Popullit sipas
dispozités ligjore té sapocituar, megjithaté, fakti éshté se parashtruesi
gjithashtu parashtroi kérkesépadi né Gjykatén Themelore para se té merrte njé
pérgjigje nga institucioni i Avokatit té€ Popullit. Gjykata rikujton se ai tashmé ka
konstatuar se thelbi i atij pretendimi nuk i referohej té drejtés pér qasje né
dokumente publike.

Nga té lartcekurat éshté e qarté se parashtruesi i kérkesés ka pasur né

dispozicion mjete juridike pér té ushtruar té drejtat e tij pér gasje né
dokumente publike, por ai nuk i shfrytézoi ato.

Duke pasur parasysh kété, Gjykata nuk do t'i shqyrtojé pretendimet e
parashtruesit té kérkesés pér shkeljen e nenit 41 té€ Kushtetutés né rrethanat e
dhéna, pér shkak té faktit se parashtruesi i kérkesés nuk ka iniciuar dhe
zhvilluar procedurén e mbrojtjes s€ atyre té drejtave para autoriteteve dhe
gjykatave kompetente. Njé rrjedhé e tillé krijon situaté g€ pérvec pretendimeve
té parashtruesit té kérkesés, Gjykata nuk ka vendim thelbésor té organit
kompetent ndaj t€ cilit do té mund té analizonte pretendimet e parashtruesit
kérkesés pér shkelje té nenit 41 t€ Kushtetutés.

60.

61.

62.

63.

64.

65.

66.

Prandaj, né lidhje me kété pjesé té€ pretendimeve né kérkesé, Gjykata sé pari i
referohet kritereve t€ pranueshmérisé, si¢ pércaktohen né Ligj. Né kété
drejtim, Gjykata sé pari i referohet nenit 47 (Kérkesat Individuale) t€ Ligjit, i
cili parasheh:
Neni 47
[Kérkesa individuale]

“1. Cdo individ ka té drejté té kerkojé nga Gjykata Kushtetuese mbrojtje
Jjuridike né rast se pretendon se té drejtat dhe lirité e tija individuale té
garantuara me Kushtetuté jané shkelur nga ndonjé autoritet publik.

2. Individi mund ta ngrité kérkesén né fjalé vetém pasi qgé té keté shteruar
té gjitha mjetet juridike té pércaktuara me ligj”.

Pérvec késaj, Gjykata i referohet rregullit 39 (1) (b) té Rregullores sé punés, i
cili parashikon:

“(1) Gjykata mund ta konsiderojé njé kérkesé té pranueshme nése:
[..] '
(b) jané shteruar té gjitha mjetet efektive té pércaktuara me Ligj
kundér aktgjykimit ose vendimit té kontestuar”.

Gjykata rikujton se rregulli pér shterimin e mjeteve juridike sipas nenit 113.7 té
Kushtetutés, nenit 47 t€ Ligjit dhe rregullit 39 (1) (b) té Rregullores sé punés i
obligon ata qé déshirojné té paragesin rastin e tyre né Gjykatén Kushtetuese qé
s€ pari t€ shfrytézojné mjetet juridike efektive né dispozicion né pajtim me
ligjin, kundér njé akti a vendimi té kontestuar t€ autoritetit publik.

Parimi éshté se mekanizmi mbrojtés, i krijuar nga Gjykata Kushtetuese té jeté
subsidiar né€ raport me sistemin e rregullt gjygésor g€ mbron t€ drejtat e njeriut
(shih, ndér t€ tjera, Handyside kundér Mbretérisé sé Bashkuar, paragrafi 48 i
Aktgjykimit t€ GJEDNJ-sé€ i 7 dhjetorit 1976).

Prandaj, Gjykata konstaton se parashtruesi i kérkesés u pérpoq ta ndértojé
shkeljen e nenit 41 té Kushtetutés para Gjykatés Kushtetuese, para se ta fillojé
procedurén ligjore pér té mbrojtur té drejtat e tij pér gasje né dokumente
publike, né ményrén e parashikuar me dispozitat pérkatése ligjore té€ Ligjit té
zbatueshém, e € né vetvete paraget mosshterim t€ mjeteve juridike né
kuptimin procedural. "

NE lidhje me kété, Gjykata rikujton se rregulli i shterimit té mjeteve juridike,
sipas nenit 113.7 té Kushtetutés, nenit 47 té Ligjit dhe rregullit 39 (1) (b) té
Rregullores sé punés, i detyron té gjithé ata qé duan ta paragesin rastin e tyre
né Gjykatén Kushtetuese qé s€ pari duhet té shterojné mjetet efektive né
dispozicion sipas ligjit kundér aktgjykimit ose vendimit té kontestuar.

Prandaj, Gjykata konkludon se njé pjesé e pretendimeve nga kérkesa e

parashtruesit pér shkelje té t€ drejtave t€ garantuara me nenin 41 té
Kushtetutés jané t€ papranueshme né baza kushtetuese, si¢ pércaktohet me

67.

68.

69.

70.

71,

nenin 113.7 té Kushtetutés, parashihet né nenin 47 té Ligjit dhe specifikohet mé
tej né rregullin 39 (1) (b) t€ Rregullores sé punés.

Analiza e procedurés gjyqésore té iniciuar nga parashtruesi me
kérkesépadiné e 14 dhjetorit 2018, né lidhje me shkeljen e nenit 31
té Kushtetutés dhe nenit 6 té¢ KEDNJ-sé, si dhe shkeljen e nenit 54 té
Kushtetutés

Duke iu kthyer thelbit t€ procedurés gjyqésore té 14 dhjetorit 2018, Gjykata
tashmé ka deklaruar se parashtruesi i kérkesés ngriti dy ¢éshtje kryesore né
kérkesépadiné e tij para Gjykatés Themelore, pérkatésisht:

i) anulimin e Vendimit té Késhillit Gjygésor té Kosovés - Komisioni pér
rishqyrtim nr. ZVVGJ/692 té dt. 09.11.2018, dhe

ii) sigurimin e provave aktet e vlerésimit né procedurén e rekrutimit pér
gjyqtaré sipas Konkursit té dt. 31.01.2018 dhe video incizimet nga
intervista me gojé si pér vete ashtu edhe pér pesé (5) kandidatét e tjeré”.

Pikérisht, Gjykata konstaton se kjo pjesé e procedurés gjyqésore pérfundoi me
Aktgjykimin e Gjykatés Supreme, ARJ-UZP-108/2019 té 10 tetorit 2019, me
cka konkludohet se parashtruesi i kérkesés i ka shteruar té gjitha mjetet
juridike né lidhje me c¢éshtjet e ngritura né kérkesépadi, si¢ parashihet me
nenin 47.2 té€ Ligjit dhe rregullit 39 (1) (b) t€ Rregullores sé punés.

Rrjedhimisht, Gjykata né vazhdim do t€ merret me ¢éshtjen e shkeljeve té
pretenduara té€ sé drejtés pér gjykim t€ drejté té€ garantuar me nenin 31 té
Kushtetutés né lidhje me nenin 6 t€ KEDNJ-sé€, si dhe nenin 54 té Kushtetutés,
duke u kufizuar ekskluzivisht né pretendimet e ngritura para gjykatave té
rregullta. Né procedurén e filluar nga parashtruesi me rastin e “anulimit té
vendimit té Keéshillit Gjygésor té Kosovés dhe sigurimit té provave”, pér té
cilat ai shfrytézoi t€ gjitha mjetet juridike né dispozicion gjaté procedurés.

Duke pasur parasysh se pretendimet ankimore té parashtruesit jané shqyrtuar
né té tri shkallét e gjykatave té rregullta, €shté detyrim i késaj Gjykate qé “t'i
shqyrtojé kéto procedura né térésiné e tyre”, qé €shté né pajtim me praktikén
gjyqésore té Gjykatés Evropiane pér t€ Drejta t€ Njeriut (né tekstin e métejmeé:
GJEDNJ) e cila thot€ se éshté “detyré e Gjykatés gé té shqyrtojé procedurat né
térési, qé né rastin konkret pérfshin té gjitha vendimet e gjykatave té
rregullta né njé proceduré té vetme” (shih, ndér té tjera, Aktgjykimin e
GJEDNJ-sé né rastin Helmers kundér Suedisé, e 29 tetorit 1991, Seria A nr.
212, fq. 15, paragrafi 31).

Prandaj, Gjykata shqyrton nése parashtruesi i kérkes€s i ka pérmbushur
kriteret e pranueshmérisé t€ pércaktuara né rregullin 39 (Kriteret e
pranueshmeérisé) té Rregullores sé punés. Rregulli 39 (2) i Rregullores sé punés
pércakton kushtet n€ bazé té té cilave Gjykata mund té shqyrtojé njé kérkesé,
duke pérfshiré edhe kushtin gé kérkesa t€ mos jeté€ qartazi e pabazuar. Rregulli
39 (2) parasheh:

72,

73

74.

75:

76.

“Gjykata mund ta konsiderojé kérkesén té papranueshme, nése kérkesa
éshté qartazi e pabazuar, sepse parashtruesi nuk déshmon dhe nuk
mbéshteté né ményré té mjaftueshme pretendimin e tij”.

Bazuar né praktikén gjyqésore t€ GJEDNJ-sé€, por edhe té Gjykatés, njé kérkesé
mund t€ shpallet e papranueshme si “qartazi e pabazuar” né térésiné e saj ose
vetém pérkitazi me ndonjé pretendim specifik qé njé kérkesé mund té
ngérthejé. Né kété drejtim, €shté mé e sakté t'iu referohet té€ njéjtave si
“pretendime qartazi té pabazuara”. Kéto té fundit, bazuar né praktikén
gjyqgésore té€ GJEDNJ-s€, mund té kategorizohen né katér grupe té vecanta: (i)
pretendime qé kualifikohen si pretendime “té shkallés sé katért”; (ii)
pretendime qé kategorizohen me njé “mungesé té dukshme ose evidente té
shkeljes”; (iii) pretendime “té pambéshtetura apo té paarsyetuara”; dhe né
fund, (iv) pretendime “konfuze dhe té paqarta”. (Shih: mé saktésisht pér
konceptin e papranueshmeérisé mbi bazén e njé kérkese t€ vlerésuar si “qgartazi
té pabazuar”, dhe specifikat e katér kategorive té lartcekura t€ pretendimeve té
kualifikuara si “gartazi té pabazuara”, Udhézuesi Praktik i GJEDNJ-sé pér
Kriteret e pranueshmérisé, i 31 gushtit 2019; pjesa III. Papranueshmeéria
bazuar né merita; A. Kérkesat qartazi té pabazuara, paragrafét 255 deri mé

284).

Duke iu rikthyer thelbit té kérkesés, ajo qé Gjykata mund té vérejé né
vazhdimin e analizés ligjore t€ procedurés konkrete, vendimeve té gjykatave té
rregullta dhe pretendimeve té parashtruesit té kérkesés, éshté se vet géllimi i
inicimit té késaj procedure gjyqésore t€ parashtruesit té kérkesés ishte “gé té
sigurohen provat kryesore nga procedura e pérzgjedhjes dhe vlerésimit té tij
st kandidat pjesémarrés né procedurén e zgjedhjes pér gjyqtar né ményré qe
kéto prova té mos shkatérrohen nga KGJK-ja, derisa Gjykata, né njé
proceduré tjetér gjyqésore té iniciuar prej tij, té hapé njé seancé shqyrtuese
dhe té urdhérojé té paditurin KGJK qé té sigurojé veté ato deshmi”.

Duke pasur parasysh pretendimet e parashtruesit té kérkesés, Gjykata mund té
vérej se parashtruesi para Gjykatés Themelore gjaté seancés shqyrtuese, pérvec
¢éshtjeve té pérmendura tashmé nga kérkesépadia, e zgjeroi kérkesén e tij,
duke kérkuar nga Gjykata Themelore gé té sigurojé té€ njéjtat déshmi pér pesé
(5) kandidateé té tjeré qé ishin pjesémarrés né té njéjtin proces té pérzgjedhjes.

NEé lidhje me kété, Gjykata konstaton se Gjykata Themelore i mori parasysh té
dy kérkesat e parashtruesit, pér té cilat nxori aktvendimin, si pér sigurimin e
provave pér té€ si pjesémarrés né procedurén e pérzgjedhjes ashtu edhe pér
sigurimin e provave pér pesé (5) kandidatét e tjeré té cilét gjithashtu ishin pjesé
e vlerésimit nga Komisioni i KGJK -s€.

Sa i pérket pjesés sé paré€ t€ kérkesépadisé, pérkatésisht sigurimit té€ provave né
lidhje me procedurén e tij té intervistimit, konkluzioni i Gjykatés Themelore
ishte “se paditési nuk ka arritur té justifikojé marrjen e provave para kohe,
pasi qé nuk ekziston rreziku se marrja e kétyre provave mé voné do té
véshtirésohet ose do té ishte e pamundur’.

78.

79-

80.

81.

82.

Ndérsa n€ lidhje me kérkesén e tij pér sigurimin e provave pér 5 pjesémarreésit
dhe kandidatét e tjeré né procedurén e pérzgjedhjes, gjetja e Gjykatés
Themelore ishte “[...] neni 12 i Ligjit Nr. 03/L-215 pér Qasje né Dokumente
Publike, ku pércakton rastet e pérjashtimeve té sé drejtés sé qasjes né
dokumente, né paragrafin 1.6, kufizimi i késaj té drejte béhet ndeér té tjera me
géllim té mbrojtjes sé privatésisé dhe interesave té tjeré legjitim privat”. Pér
mé tepér, né bazé té dispozitave té lartcekura, provat e kérkuara nga paditési,
do té cenonin privatésiné e personave té tjeré, té cilét nuk jané palé né kété
procedure”,

ME tej, Gjykata véren gjithashtu se Gjykata e Apelit i ka trajtuar pretendimet e
njéjta ankimore t€ parashtruesit té kérkesés dhe pér té njéjtat ka dhéné
arsyetimet si né vijim: “Lidhur me pretendimin ankimor se provat mund té
asgjésohen, pérfundimi i Gjykatés sé Apelit ishte se me dispozitén e nenit 27 té
Rregullores nr. 05/2016 pér rekrutimin, provimin, emérimin dhe riemérimin e
gjyqtaréve, pércaktohet se “1. Provimi ruhet dhe arkivohet sé bashku me
dosjen e kandidatéve té cilét e kané kaluar até, né bazé té rregullave pér
ruajtjen dhe arkivimin e dokumenteve zyrtare”. Ndérsa né lidhje me sigurimin
e dokumentacionit pérkitazi me pesé kandidatét tjeré, Gjykata e Apelit i €éshté
referuar gjithashtu dispozités ligjore pérkatése t€ nenit 12 té Ligjit nr. 03/L-215
pér qasje né dokumente publike”.

Duke pasur parasysh pretendimet e tjera ankimore té parashtruara nga
parashtruesi né€ kérkesén e tij para késaj Gjykate né lidhje me procedurén né
Gjykatén Supreme, Gjykata konstaton se parashtruesi konsideron se “Gjykata
Supreme, duke aprovuar géndrimet e instancave mé té uléta, pikérisht duke
iu referuar dispozitave té njéjta e duke mos i marré parasysh ex-officio edhe
dispozitat tjera té cilat i kemi cekur né parashtresa dhe Kérkesén pér
rishqyrtim té jashtézakonshém té Vendimit gjyqésor gjithashtu ka shkelur
edhe té drejtat e tij nga neni 31 i Kushtetutés”.

Megjithaté, né arsyetimin e aktgjykimit té€ Gjykatés Supreme, Gjykata nuk e
sheh problematike pjesén e referuar kétu nga parashtruesi i kérkesés. Ajo qé
véren kjo Gjykaté éshté fakti se kérkesa pér shqyrtim té jashtézakonshém té
vendimit t€ Gjykatés sé Apelit ishte refuzuar nga Gjykata Supreme sepse né
vendimet e gjykatave mé t€ uléta ajo nuk gjeti njé bazé qé do té justifikonte
miratimin e njé kérkese té tillé.

Prandaj, Gjykata konstaton se asgjé né rastin e paraqgitur nga parashtruesi i
kérkesés nuk tregon se procedura para gjykatave Themelore, té Apelit dhe
Supreme ishte e padrejté ose arbitrare pér té bindur Gjykatén Kushtetuese se
parashtruesit té kérkesés i jané mohuar ¢farédo garanci procedurale, gjé qé do
té sillte deri te shkelja e té drejtés pér gjykim t€ drejté dhe té paanshém, sic
garantohet me nenin 31 té€ Kushtetutés, pérkatésisht nenin 6 t€¢ KEDNJ-s€.

Gjykata thekson gé éshté obligim i parashtruesit t€ kérkesés gé t'i mbéshtesé
pretendimet e tij kushtetuese dhe té€ paraqesé prové prima facie g€ tregon
shkelje té té drejtave té garantuara me Kushtetut€é dhe KEDNJ (shih rastin e
Gjykatés Kushtetuese nr. KI19/14 dhe KI21/14, parashtruesit e kérkesés Tafil
Qorri dhe Mehdi Syla, té 5 dhjetorit 2013).

84.

85.

Prandaj, Gjykata konstaton se kéto pretendime t€ parashtruesit té kérkesés né
lidhje me shkeljen e nenit 31 t€ Kushtetutés dhe nenit 6 t¢ KEDNJ-s€, pérkitazi
me procedurén e iniciuar nga ai mé 14 dhjetor 2018, pérmes kérkesépadisé né
Gjykatén Themelore, duhet té deklarohen té papranueshme si qartazi té
pabazuara, pér arsye se kéto pretendime cilésohen si pretendime gé i pérkasin
kategorisé sé (iii) pretendime “té paargumentuara dhe paarsyetuara”. Pasi qé
nga té lartcekurat konkludohet qarté se né rastin konkret nuk ka shkelje
kushtetuese té nenit 31 té Kushtetutés, prandaj kéto pretendime jané qartazi té
pabazuara né baza kushtetuese, si¢ pércaktohet né paragrafin (2) té rregullit 39
t€ Rregullores s€ punés.

Sa i pérket shkeljes sé nenit 54 té Kushtetutés

Pérveg késaj, Gjykata rikujton se parashtruesi i kérkesés pretendon shkelje té
nenit 54 té Kushtetutés. Megjithaté, né praktikén e deritanishme, Gjykata
vazhdimisht ka theksuar se referimi i thjeshté i neneve té Kushtetutés dhe
KEDNJ-sé dhe pérmendja e tyre nuk mjafton pér t€ ndértuar njé pretendim
argumentues pér shkelje kushtetuese. Kur pretendohet pér shkelje té tilla té
Kushtetutés, parashtruesit duhet t€ ofrojné pretendime té€ bazuara dhe
argumente bindése (shih rastin e Gjykatés KI175/20, parashtrues: Agjencia
Kosovare e Privatizimit, aktvendimi pér papranueshméri, i 27 prillit 2021,
paragrafi 81, shih rastin e Gjykatés KI166/20, cituar mé lart, paragrafi 51).
Prandaj, né dritén e kétyre pretendimeve, Gjykata, né pérputhje me praktikén e
saj, e shpallé kérkesén e parashtruesit qartazi té pabazuar dhe rrjedhimisht té
papranueshme.

Pérfundim
Prandaj, Gjykata konkludon:

i) gé pjesa e pretendimeve nga kérkesa pér shkelje té nenit 41 té
Kushtetutés éshté e papranueshme pér shqyrtim pér shkak té
mosshterimit t€ mjeteve juridike, si¢ pércaktohet me nenin 113.7 té
Kushtetutés, parashihet me nenin 47.2 t€ Ligjit dhe specifikohet mé tej
me rregullin 39 (1) (b) té Rregullores sé punés;

ii) gé pjesa e e pretendimeve nga kérkesa pér shkelje t€ nenit 31 t€
Kushtetutés dhe nenit 6 t¢ KEDNJ-s€, né lidhje me procedurén e iniciuar
nga parashtruesi i kérkesés mé 14 dhjetor 2018, té€ deklarohen qartazi té
pabazuara, sepse kéto pretendime kualifikohen si pretendime qé i
takojné Kkategorisé sé (iii) pretendime “t€ paargumentuara dhe
paarsyetuara” dhe té hidhen poshté né pajtim me rregullin 39 (2) té
Rregullores s€ punés; dhe

ili) qé pjesa e pretendimeve nga kérkesa pér shkelje t€ nenit 54 té
Kushtetutés, té refuzohen sepse nuk ka objekt pér shqyrtim kushtetues.

PER KETO ARSYE
Gjykata Kushtetuese e Kosovés, n€ pajtim me nenin 113.1 dhe 7 té Kushtetutés, nenet
20 dhe 47 té Ligjit dhe rregullin 39 (1) (b) dhe (2) té Rregullores sé punés, né seancén
e mbajtur meé 30 mars 2022, njézéri
VENDOS
L TE DEKLAROJE kérkesén té papranueshme;
II. T'UAKUMTOJE kété vendim paléve;

III. TE PUBLIKOJE kété vendim né Gazetén Zyrtare, né pajtim me nenin
20.4 té Ligjit;

L. Ky vendim hyn né fuqi menjéheré.

